
	Materia 
	Bioloxía e Xeoloxía 3º ESO

	Profesor
	David Eiroa Ouviña

	Curso
	2010-2011


	CONTIDOS


1º Avaliación: 1.- Saúde e enfermidade    2.- Sexualidade e reprodución humana
2º Avaliación: 3.- Alimentación e nutrición humana  4.- Funcións de relación humana: percepción, coordinación e movemento

3º Avaliación:  5.- Actividade humana e medio ambiente     6.- Xeodinámica externa: a actividade xeolóxica externa do planeta
	OBXECTIVOS


1. Recoñecer a célula como a unidade funcional e estrutural dos seres vivos. Explicar as súas funcións vitais e comprender que a especialización celular dá lugar aos tecidos, órganos e aparatos ou sistemas. Coñecer e utilizar algunha técnica de observación dos seres vivos como o microscopio óptico.

2. Coñecer a anatomía e fisioloxía humanas, e utilizar os coñecementos para desenvolver actitudes e hábitos favorables á promoción da saúde persoal e comunitaria, facilitando estratexias que permitan facerlles fronte aos riscos da sociedade actual en aspectos relacionados coa alimentación, o consumo, as drogodependencias e a sexualidade.

3. Estudar a acción tanto dos axentes xeolóxicos externos como do ser humano na configuración da paisaxe.

4. Analizar o impacto que provocan as actividades humanas relacionadas coa explotación dos recursos e a necesidade de busca e aplicación de solucións, suxeitas ao principio de precaución, para avanzar cara a un futuro sostible.

	METODOLOXÍA


Na aplicación das unidades didácticas da materia Bioloxía e Xeoloxía considéranse unha serie de compoñentes principais:

- A exploración dos coñecementos previos, que se incorpora no marco das actividades de introducción.

- A exposición do profesor, ordenada de forma interactiva e alternante mediante diálogos e actividades de aplicación e resolución de dúbidas cos alumnos.

- Actividades para consolidación dos coñecementos, nas que se desenvolven as técnicas e procedementos básicos da área.

- Identificación dos alumnos con dificultades ou dun mellor nivel de competencia curricular, para encamiñalos na realización das actividades de reforzo ou de ampliación.

- A organización do grupo de clase (equipos, grupos flexibles, parellas, tríos, etc.) e a utilización de espazos (aula ordinaria, laboratorio, aula de informática, etc.) como medios
	CRITERIOS DE AVALIACIÓN


1.- Recoñecer que na saúde inflúen aspectos físicos, psicolóxicos, económicos e sociais e valorar a importancia dos estilos de vida para previr enfermidades e mellorar a calidade de vida, así como as continuas achegas das ciencias biomédicas. Explicar os mecanismos de defensa que evitan ou loitan contra os axentes causantes de enfermidades.
2.- Coñecer os aspectos básicos da reprodución humana e describir os acontecementos fundamentais da fecundación, o embarazo e o parto. Comprender o funcionamento dos métodos de control da natalidade e valorar o uso de métodos de prevención de enfermidades de transmisión sexual
3.- Explicar os cambios fundamentais que sofre o alimento ao longo de todo o proceso de nutrición, utilizando esquemas ou ilustracións en cada unha das etapas. Xustificar a necesidade de adquirir hábitos alimentarios saudables.
4.- Coñecer os órganos dos sentidos e explicar a misión integradora dos sistemas nervioso e endócrino. Relacionar as alteracións máis frecuentes cos órganos e procesos implicados en cada caso, identificar os factores sociais que repercuten negativamente na saúde como o estrés e o uso de sustancias aditivas.
5.- Identificar as accións dos axentes xeolóxicos externos na orixe e modelado do relevo terrestre, así como no proceso de formación das rochas sedimentarias

6.- Valorar a capacidade para recompilar información procedente de distintas fontes sobre a influencia das actuacións humanas no medio, analizar esta información e formular propostas para promover unha xestión máis racional dos recursos naturais.

7. - Determinar os trazos distintivos do traballo científico analizando como se chegou á formulación e/ou ás propostas de resolución dalgún problema medio ambiental de actualidade.

8.- Valorar a situación mundial da distribución da riqueza e as súas repercusións sobre a saúde e o medio ambiente, identificando interrelacións xeopolíticas, sociais, económicas e culturais.
	PROCEDEMENTOS E INTRUMENTOS DE AVALIACIÓN

	Procedementos
	Observacións
	Instrumentos

	Observación directa e sistemática
	Permítenos observar e valorar nos alumnos: a participación nas actividades cotiás da aula, a interacción e o traballo en equipo, os hábitos escolares, a actitude ante a busca de información, o dominio dos contidos procedementais, entre outros aspectos.
	1.- Ficha persoal de rexistro   2.- Escala de valoración

	Análise de tarefas e da produción dos alumnos
	Efectúase de forma permanente, con rexistro continuo de datos sobre a realización das actividades e as aprendizaxes adquiridas.
	Listaxe de punteo

	Informes individuais, proxectos en equipo e exposicións orais
	As exposicións, debates, e a intervención nas postas en común son medios básicos para identificar os coñecementos, os contidos actitudinais e as capacidades en xeral.
	Listaxe de control

	Asistencia ás clases
	Efectúase de forma permanente, con rexistro continuo de datos sobre a presenza ou ausenza ás clases
	Listaxe de punteo


	CRITERIOS DE CALIFICACIÓN


O criterio xeral empregado para a cualificación en cada avaliación será: 70% probas realizadas tanto escritas coma excepcionalmente orais, 20% traballo contínuo realizado polo alumno no centro e na casa e un 10% a actitude amosada polo alumno tanto na aula como nas saídas, laboratorio, etc...

O proceso de avaliación será continuo constando de 3 avaliacións.

1.- Probas escritas (e excepcionalmente orais) realizadas polo alumno:

Representarán o 70 % da calificación total.

En cada avaliación farase cando menos un exame que englobe os diferentes temas impartidos durante o período que abrangue cada avaliación.

A calificación de cada avaliación resultará da media aritmética entre as diferentes probas que se realicen ao longo da avaliación. 

A calificación necesaria para considerar superado un exame é de 5 puntos. Excepcionalmente, aqueles exames calificados cunha nota entre 4 e 5 puntos poderán ser recuperados no exame posterior, sempre e cando a media dos dous exames sexa de 5 puntos

En ningún caso contarán para a media aqueles exames calificados cunha puntuación inferior a 4 puntos, e polo tanto, para superar a materia, quedando automáticamente suspenso o trimestre.

Valorarase

1.- Coherencia e correción na contestación ás cuestións formuladas tanto na aula como nas diferentes probas.

2.-Adquisición do vocabulario específico da materia tratada.

3.- Expresión correcta na linguaxe escrita e oral.

4.- Uso e comprensión das fontes de información (libros, artigos de divulgación...etc).

5.- Comprensión e desenvolvemento de actividades.

6.- Realización das medidas propostas, se fose o caso, de ampliación ou reforzo para o progreso axeitado da aprendizaxe

2.- Traballo no centro e na casa

Reresentará un 20 % da calificación total.

Valorarase

1.- O traballo sistemático e continuado ao longo de cada trimestre, o esforzo persoal e a capacidade de levar a cabo unha aprendizaxe autónoma na medida do posible.

2.- A procura de información, a elaboración de informes, o traballo en grupo, o deseño e realización de prácticas... nas que se terá en conta a coherencia no que expoñen ou argumentan, a información que teñen, a orde de intervención nos debates, a súa precisión nos traballos de campo ou laboratorio, a correcta utilización dos aparellos, etc.

3.- A presentación do caderno do alumno, facendo especial fincapé no seguinte: faltas de ortografía, correción dos exercicios, limpeza, organización, expresión, cadros, esquemas, gráficas, coherencia, valoracións, comprensión e asimilación práctica dos obxectivos, creatividade e orixinalidade), mediante observación unha vez por trimestre.

4.- As intervencións do alumno.

3.- Actitudes, valores e normas

Representará un 10 % da calificación total.

Valorarase

1.- Actitude positiva e interese polo traballo diario na clase e na casa.

2.- A participación, atención, actitudes no laboratorio e nas actividades extraescolares, etc ...

3.- A dilixencia no desenvolvemento de actividades.

4.- Coidado e respecto polo material didáctico e do laboratorio.

5.- Interese por manter limpo e en condicións o seu lugar de traballo.

6.- Interese na realización das prácticas de laboratorio, actividades propostas nas saídas, etc ...

7.- Respecto polos compañeiros e polo profesor.

A calificación mínima necesaria para superar cada unha das avaliacións é 5 puntos. As avaliacións calificadas cunha nota inferior a 5 puntos recuperaranse mediante unha proba escrita no inicio do seguinte trimestre

Nos casos de atención á diversidade que o precisen, valorarase o progreso realizado máis que o nivel de adquisición das competencias básicas ao final do proceso de ensino-aprendizaxe.

Nota: aqueles alumnos/as que posúan un número superior a 8 faltas de asistencia por trimestre (xustificadas ou non xustificadas) perderán o dereito a avaliación continua e automáticamente serán convocados para realizar a proba escrita ordinaria do mes de xuño, que versará sobre os contidos mínimos programados no apartado I.

Avaliación ordinaria de xuño:

No mes de xuño de 2011, haberá unha proba escrita ordinaria de contidos traballados ao longo do curso para todos aqueles alumnos/as que non superasen tan se quera dúas avaliacións. En ningún caso o alumno será avaliado de xeito continuo exclusivamente pola calificación obtida nesta proba final. 

Avaliación extraordinaria de setembro

No mes de setembro de 2011 haberá unha proba escrita extraordinaria para aqueles alumnos/as que non acadasen unha calificación positiva na avaliación ordinaria de xuño. A proba versará sobre os contidos mínimos programados no apartado I.

	MÍNIMOS ESIXIBLES


1. Comprender  e distinguir os conceptos de célula, tecido, aparello e sistema. 

2. Coñecer e diferenciar os conceptos de saúde e enfermidade.

3. Coñecer os diferentes tipos de enfermidades, infecciosas e non infecciosas, e aprender as diferentes estratexias previentivas e como se poden curar. Coñecer a existencia e o funcionamento do SERGAS.

4. Saber cales son os principais compoñentes dos alimentos e a súa función.

5. Entender as necesidades nutricionais humanas, saber confeccionar unha dieta saudable e equilibrada e os riscos dunha mala alimentación.

6. Coñecer a anatomía e fisioloxía do aparello dixestivo e respiratorio e as enfermidades máis frecuentes dos mesmos. Hábitos saudables.


7. Coñecer a anatomía e fisioloxía do aparello circulatorio e excretor e as enfermidades máis frecuentes dos mesmos. Hábitos saudables


8. Entender a función do sistema nervioso e endócrino. Coñecer as principais partes do sistema nervioso, e a situación das principais glándulas endocrinas. Función das principais hormonas.

9. Coñecer a anatomía e fisioloxía dos órganos dos sentidos.

10. Coñecer a anatomía e fisioloxía do aparello reproductor masculino e femenino. Entender o proceso reproductivo e coñecer os principais métodos anticonceptivos.

11. Identificar as principais enfermidades de transmisión sexual, e saber como previlas.

12.- Diferenciar sexualidade e reprodución

12. Comprender como actúan os axentes xeolóxicos externos e a súa acción sobre o relevo.

13. Importancia da litoloxía sobre no relevo. A influencia do home na paisaxe.














